
A Guerra da Ucraina e o Banco de Alimentos
Rias Altas. Breve reflexion persoal

Description

O 24 de febreiro de 2022 converteuse nunha data mais a engadir a historia da humanidade e, en especial, a historia de
Europa. Nese dia comezou a invasion dun pais europeo por parte doutro pais, en parte europeo e en parte asiatico. O
primeiro conflito bélico en chan europeo no século XXI.

A guerra unha vez mais, como unha realidade que acompafa ao ser humano desde os miticos Cain e Abel. A guerra
como unha “forma” de tentar resolver pola forza, o que ao parecer non se pode resolver dialogando. Sera certo aquilo de
gue “a guerra é unha continuacioén da politica por outros medios™?.....

E a economia sempre, sempre, como elemento esencial de todos os conflitos.

Paz e guerra entrelazados ao longo da historia pasada, presente, e témome que futura do ser humano. A violencia sempre
presente na vida terrea, en todos 0s seus aspectos, pero que o ser humano practica con especial crueldade. Sera porque
€ un ser vivo...racional.

Paz e guerra, en suma, como expresions inevitablemente unidas do comportamento do ser humano. Cambian as formas.
Non cambia a esencia.

As lifias que seguen non son nin pretenden ser unha analise politica, militar, econémico, xeopolitico.....dese conflito. Uns
folios non poden resumir, por moi ben que se queira facer, un conflito desas caracteristicas.

Son moitas as variables para ter en conta. E, sen dibida, e a pesar da moita informacion que aparentemente se esta
vertendo sobre todo iso desde o primeiro dia, faltannos datos para unha analise en profundidade do que sucedeu, do que
esta a suceder.

Nin nos chega toda a informacion; nin a que chega é veridica ao 100%; nin as analises que se estan facendo son
plenamente correctos e equilibrados.....E, como sempre, hai tantos puntos de vista, algiins moi ben razoados, como
analistas.

Os protagonistas directos, Rusia e Ucraina, dous paises soberanos, cunha longa e complexa historia comun. Tanto que
milléns de persoas dun e outro pais estan emparentados. Uns 11 millébns de rusos tefien parentes en Ucraina. A primeira
lingua dos ucrainos, despois da sua, é o ruso. Dise que mesmo o presidente de Ucraina aprendeu antes o ruso que o
ucraino, e que as veces se lle nota ao falar.....

Historia, relixién, economia, persoas......... tantas cousas en comun!.

O que Rusia e os paises que apoian a sUa posicién -que son mais do que as veces nos queren facer crer-, chaman
“operacion especial”, e que occidente maioritariamente e paises doutras zonas xeogréaficas chamamos “guerra”, é unha
especie de conflito “de familia”-e as guerras de familia son especialmente crueis-, pero obviamente cunhas consecuencias
e efectos que transcenden o ambito do local. Estamos a velo e sufrindo todos os dias, de maneira directa ou indirecta a
escala global.

Coa axuda da internet, esa rede global de informacion e desinformacion que nos ten atrapados, gustenos ou non,
calquera pode acceder a toda esa multitude de informes , analises e imaxes, que tratan de entender, explicar e con
frecuencia manipular, un novo conflito bélico que castiga, unha vez mais, o chan da sufrida Europa.

Ainda asi, faltan datos, moitos datos. Esperemos que co tempo, e a medida que se disipe o fume da guerra, e se
desclasifiquen informes, se vaia facendo a luz. Nunca o saberemos todo.

Pero sen entrar noutras consideracions, quero deixar clara desde o principio a mifia posicion, que non é en absoluto
equidistante: un pais soberano, Rusia, invadiu outro pais soberano, Ucraina. E iso, mirese como se mire €
INACEPTABLE. Poderan logo os “expertos explicar” por que se produciu esta situacion. E poderannos dicir que detras de
todo iso hai intereses ocultos de terceiros, guerras de poder a nivel mundial, conspiracions, intereses econémicos
(sempre), lobbys, areas de influencia, intereses ideoloxicos, etc, etc. Sempre que hai un conflito, sempre, xorden multitude
de doctos analistas que nos explican as “razéns” duns e outros, as veces de forma equilibrada; outras, inclinando a
balanza a favor de agresor ou agredido.

A “guerra de Ucraina” esta a facer correr de rios de tenta respecto diso. Que cada cal quede no “bando” no que senta
mais cémodo..., ou en ningun.

Pero partindo dunha premisa: a guerra nunca, nunca, pode ser a via para resolver os conflitos. Nunha guerra sempre,
sempre, son mais 0s que perden que os que gafan. E as consecuencias dos conflito bélicos, no fondo, non se curan
nunca. Percorramos as terras de Europa, por exemplo. Leamos os libros de historia, de calquera “tendencia”. A guerra, a
sUia memoria, esta omnipresente. Pasan 0s anos, pasan os séculos, pero ha memoria escrita e non escrita dos pobos, a
guerra ocupa sempre un lugar destacado.

A mifa reflexion quere centrarse no aspecto humano do conflito.

Por unha desas casualidades da vida, que as veces se presentan, e sen ter inicialmente ningunha razén especial para
“implicarme” no “conflito ucraino”, vinme “metido” dalgunha maneira no mesmo.

Durante 25 anos dediqueime profesionalmente a traballar en “asuntos europeos”, desde a perspectiva dunha rexién como
Galicia, en cuxa administracién tiven a honra de traballar. Traballo que mesmo me levou a vivir e a representar dalgunha
maneira os intereses desa rexion na chamada capital da Unién Europea, Bruxelas, durante cinco anos. Esa experiencia,
esas vivencias, fan que un senta especialmente “sensible” cara a todo o “europeo”.

E a guerra de Ucraina é ante todo, ainda que non s6, unha guerra europea.

Aproveitando a mifia recente xubilacion, puiden dedicar parte do meu tempo para traballar nalgunha “entidade social”, algo
gue sempre me atraeu. Unha das boas cousas que ten o xubilarse, polo menos para o meu, é o de dispofier de tempo
para facer o que un quere, sen horarios, nin obrigacions , salvo as que un queira voluntariamente asumir.

Colaborando cunha desas entidades, o BANCO DE ALIMENTOS RIAS ALTAS ( BALRIAL), da Corufia, entidade membro
da Federacion Espafiola de Bancos de Alimentos, decateime por pura casualidade de que se estaba preparando unha
viaxe a Polonia.

O BALRIAL, en colaboracién coa Asociacion da Corufia, AGA- UCRAINA (Asociacién Galega de apoio a Ucraina), e en
coordinacién a sua vez cunha entidade ucraina de apoio aos refuxiados, ia organizar unha expedicién para levar comida,
medicinas e outro material, a Ucraina; e na viaxe de volta, ia traer a diversas persoas refuxiadas, que serian acollidas en
centros e familias galegas, previamente asignadas.

O “intercambio” realizariase en territorio polaco, preto da fronteira con Ucraina.

Unha das consecuencias desta guerra, como de todas as guerras, é o impacto inmediato que ten sobre a poboacion civil,
sen distincion, pero que é especialmente significativo sobre os mais débiles. E en Ucraina, un pais cunhas coordenadas
macroecondmicas “manifestamente mellorables”, os “débiles” son lexion.

A invasion rusa de febreiro, que “a balén pasado” parece que todo o mundo viaa vir, o certo é que —ai estan as
hemerotecas-, moi poucos acertaron e dicir que se ia a producir. A CIA, que no pasado cometeu graves erros nas suas
previsiéns, nesta ocasién acertou. Eles se o viron vir e case lle puxeron dia e hora. O mesmo presidente de Ucraina, en
dias previos & invasion, fixo declaracions publicas tranquilizando & sta poboacion.

O espertar do 24 de febreiro, co ruido de bombardeos e forzas aéreas e terrestres entrando en Ucraina, foi un espertar
cheo de sorpresa, inquietude, amargura, incredulidade, medo, zozobra...... Todos os refuxiados cos que mais tarde
puiden falar durante horas, coinciden no mesmo: a invasion pilloulles desprevidos. Como a case todo o mundo.

E esa sorpresa, e a imaxe inicial dun pais tan enorme como Rusia, invadindo un pais tamén moi grande (do tamafio de
Espafia), pero sen dubida de moita menor dimension que o pais invasor, fixo que desde o minuto uno, miles, millons de
persoas emprendesen a fuxida en direccién contraria aos invasores. E esa direccion era o oeste de Ucraina, sobre todo
cara a Polonia.

No que xa esté considerado como 0 maior movemento de persoas de maneira forzada, como consecuencia dun conflito
bélico desde a segunda guerra mundial, tanto por desprazamentos dentro da propia Ucraina, como cara a outros paises
limitrofes, milléns de persoas iniciaron unha viaxe, unha fuxida, sen saber se volverian, cando volverian, e que se
atoparian ao volver. As veces con non mais dunha hora para preparar esa fuxida precipitada, tiveron que coller os papeis
basicos para identificarse, e algo de roupa para abrigarse; non esquezamos que o toda esta situacion empezou a
desenvolverse en febreiro/marzo, inverno.

Ademais, como factor que engadia dramatismo ao “éxodo” masivo, e dada a léxica declaracion do estado de guerra polo
goberno de Ucraina, os homes en idade militar, entre os 18 e os 65 anos, non podian sair do pais, salvo que fosen pais de
familia numerosa (tres ou mais fillos).

E asi, empezaronnos a chegar terribles imaxes, fundamentalmente de mulleres e nenos, atravesando Ucraina, &s veces
en condicidns moi penosas, para pofierse a salvo chegando a fronteiras de paises limitrofes; ou caravanas de coches
chegando a esas fronteiras, onde os homes tifian que despedirse das suas familias. Eles tiflanse que quedar a defender o
seu pais.

Este éxodo masivo, que xa vimos no caso doutros conflitos como o de Siria, tamén provocou non poucos debates sobre os
refuxiados dun ou outro conflito, e sobre a resposta, neste caso de Europa occidental, dada a uns e ou outros
refuxiados.....Outro tema para a analise, e a reflexion.

Decatado da noticia da “viaxe humanitaria”, que preparaban os meus compafieiros de BALRIAL, e movido por un impulso
— corazonada non moi reflexivo, levoume a ofrecerme como voluntario para participar no mesmo. Non se requirian
condiciéns nin cofiecementos especiais. Era unha viaxe con cinco furgonetas, moi longo (mais de 7000 kms. entre ida e
volta), atravesando parte de Espafia, Francia, Alemafia e Polonia, ata chegar & fronteira con Ucraina, coa cidade de
Rzeszéw como punto de referencia.

As entidades organizadoras habian programado o “intercambio” comida-medicinas por refuxiados, nun punto determinado,
preto da fronteira, punto que, do mesmo xeito que a lista definitiva de refuxiados, foi cambiando ata o Gltimo momento.
Lembremos que esta primeira viaxe -hai poucas semanas produciuse unha segunda viaxe-, tivo lugar a finais de marzo,
cando apenas facia un mes que se iniciou a guerra, e por tanto ainda habia bastante confusién e descoordinacion. Ainda
gue hai que destacar e encomiar, en todo caso, o enorme esforzo que entidades publicas dos paises fronteirizos Ucraina,
empezando por Polonia, e entidades privadas de todo signo e condicién realizaron e estan a realizar para acoller a toda
esta marea humana.

Ao final ese “intercambio”, coma se tratasese dunha especia de pelicula de espias, produciuse nunha area de descansoda
autoestrada entre Rzeszow e a fronteira con Ucraina. O dia e a hora convida chegou un autobus desde Ucraina,cargado
con “0s nosos refuxiados”.

Nunha rapida “operacion loxistica” improvisada, a man, e no medio dunha xistra xélida, os voluntarios de BALRIAL,
pasamos os 3000 quilos de mercadoria que levabamos en nosas cinco furgonetas, ao autobus ucraino; distribuimos aos
24 refuxiados, mulleres, nenos e un home, o Unico, pai dunha familia numerosa que lle acompafaba, entre as furgonetas,
e iniciamos a longa viaxe de volta.

Dificil resumir o cimulo de sentimentos e sensaciéns que vivimos todos 0s voluntarios tanto na viaxe de ida como, en
especial, na viaxe de volta. Unha viaxe esgotadora tanto no fisico como no psicoldxico.

De suUpeto, vémonos transportando a unhas persoas refuxiadas, que obviamente non cofieces, coas que ademais € dificil
comunicarse porque s6 falan ucraino, algunhas ademais ruso, e algiin mozo algo de inglés. As que non sabes que dicir.
Sorrislles e tratas de malgastar amabilidade con todos eles. A través dos tradutores dos mobiles -bendita tecnoloxia-, vas
iniciando con dificultade un certo “dialogo”. Vas decatando das suas historias persoais. Empézaslles a falar de Espafia e
de Galicia.....Ningunha desas persoas saben onde estan eses lugares.

Hai que ter en conta que as organizacions ucrainas de axuda aos refuxiados, fan un encomiable primeiro traballo de
“seleccién” dos refuxiados que chegan, sobre todo a unha cidade importante do oeste de Ucraina, Leopolis. Traballo que
logo contindan os seus homalogos nos paises fronteirizos. Ali van vendo se tefien amigos ou familiares fose de Ucraina. A
maioria dos refuxiados “chegan coa posto”: en poucas horas ou dias, pasaron de levar unha “vida normal”, a ser uns
“refuxiados por causa de guerra”, cunhas poucas pertenzas que caben nunha ou ddas maletas, en xeral con pouco difieiro,
e moi perdidos e desorientados. Cando non tefien un destino claro, van distribuindo por destinos en funcion das solicitudes
que lles van chegando de acollida nuns ou outros paises. Por iso, os medios de comunicacion empezaron a facerse eco da
chegada de refuxiados ucrainos, a través de diversos medios de transporte, e a destinos dos mais variado. Na nosa viaxe,
tanto de ida como de volta, foron moi numerosos as furgonetas e autobuses cos que nos cruzamos procedentes ou con
destino a Espafia, coa mesma mision que nés.

E nesa viaxe interminable e esgotadora, reflexionas moito sobre moitas cousas. Empezando sobre a guerra e a paz. E
sobre as primeiras vitimas de todo conflito bélico: os civis. Ainda que as “circunstancias” -tema, repito, a analizar noutro
contexto-, fixeron que a “resposta europea” non fose a mesma agora que noutros conflitos, os civis sempre son os
mesmos, falen a lingua que falen, procedan de onde proceden , tefian a “pinta” que tefian, crean no que crean. O mesmo
feito de que un conflito armado, dos que viches miles de veces a través dos medios de comunicacion, prodizase a poucos
kms. de onde te atopas, impresiénache. E o constatar que, neste caso concreto, o conflito desenvélvese a dous dias coas
sUias noites, en coche, desde onde vives placidamente, fai que valores ainda mais ese concepto e esa realidade, que se
chama PAZ. Unha PAZ que os que, afortunadamente, non vivimos e sufrimos nas nosas carnes unha guerra, con
frecuencia damos por suposto. E non sempre é asi. A PAZ conquistase cada dia través de diversos medios dos que non
sempre somos conscientes.

E esta € unha aparente e obvia reflexion, que todos os voluntarios tivemos logo de falar -via aplicaciéns de traducién dos
mébiles, repito-, con “0s nosos refuxiados”. Sabian das complexas relacions co seu vecifio, ata certo punto irman, Rusia;
da historia comun, as veces moi convulsa; da invasion de Crimea; da guerra do Dombas, no leste do pais; do
Euromaidan ou Revolucién da Dignidade....... Sabiano; vivirano; as veces sufrido (moitas refuxiados férono por segunda
vez: xa no seu dia tiveron que fuxir de Crimea, ou das rexions de Donetsk e Lugansk)....pero unha invasion....Non, non
era posible, en pleno s glo XXI...... A UE, USA, a OTAN/NATO, a ONU...... non o permitirian.......

E con todo, esa invasion produciuse. Esa guerra que sé “vian” os pesimistas, estalou. Esa destrucién, rompeu vidas,
sofios, esperanzas......

Moitos dos refuxiados da primeira hora, dos moitos miles que escaparon precipitadamente, ante a idea de que Rusia
invadiria toda Ucraina en poucas semanas, estan a empezar a volver; entre eles, algins dos que vifieron connosco.
Pasada a sorpresa e a angustia inicial, vendo que a guerra non seguiu 0 curso que moitos “expertos” vaticinaban no
sentido de que toda Ucraina caeria baixo o control ruso, unido a problemas de adaptacion, o tema dos idiomas, falta de
traballo -gran ndmero dos refuxiados que vifieron desenvolvian un labor profesional, &s veces importante, nos seus
lugares de residencia, pero que aqui non poden continuar a curto prazo-, a chamada dos familiares que ala quedaron,

normalmente maridos e pais, e 0 ver que neses lugares onde vivian a guerra finalmente non chegou, ou chegou e destruiu
facendas e propiedades, pero ainda a pesar diso, a “morrifia” en version ucraina....... fixo que o fluxo inicial de saida do
pais moderouse, e que se iniciou un certo fluxo de volta aos seus lugares de residencia, ou a outros lugares dentro de
Ucraina, non afectados pola guerra.

No momento de escribir estas reflexions persoais, cumprironse os 100 dias de guerra. Este conflito xa non ocupa as
portadas dos medios de comunicacion. Como sucedeu coa pandemia do COVID-19, ou con case todas as “noticias” sexan
da envergadura que sexan, as sociedade vai “asumindo e dixerindo”. Quedan consecuencias. Efectos colaterais, moitos
dos cales afectan dunha ou outra maneira a todo 0 mundo. As posicidns iniciais vanse “modificando”, “matizando”.........

Pero sen dubida, esta guerra, esta terrible guerra, cuxo fin ainda non se albisca no horizonte, pasara a ocupar por “meritos
propios”, un capitulo, un triste capitulo, da historia as veces feliz, as veces atormentada de Europa e do mundo.

E mentres tanto, miles, milléns de cidadans, sobre todo ucrainos, sofren nas stas carnes a secuela da guerra. Destrucion
e morte, tarxetas de visita de toda guerra. Vidas truncadas. Sofios rotos para sempre. Nenos, moitos nenos, que tiveron a
desgraza de iniciar a sta vida sendo testemufias e vitimas dunha guerra estlpida e innecesaria. Vilvas. Orfos. Pobreza
material.

Como di unha desas frases enxefiosas que circulan polas redes: SE OS COVARDES QUE DECIDEN AS GUERRAS,
TIVESEN QUE IR A PELEXALAS, VIVIRIAMOS TODOS EN PAZ.

